
PENYELIDIK HERICS SBM SAMPAIKAN TAKLIMAT PROGRAM SARJANA SAINS PENGURUSAN KEPADA AHLI KESATUAN
SEKERJA KAKITANGAN MAKMAL

UUM ONLINE: Kumpulan penyelidik HERICS dari Pusat Pengajian Pengurusan Perniagaan (SBM) bersama kolaborasi dengan
Kesatuan Sekerja Kakitangan Makmal Kementerian Pendidikan Malaysia (KSKM) telah mengadakan satu sesi taklimat khas mengenai
Program Sarjana Sains Pengurusan Keselamatan dan Kesihatan Pekerjaan telah disampaikan kepada ahli KSKM dari seluruh Malaysia
di The Jerai Hotel.
Taklimat tersebut diadakan sempena Majlis Graduasi Sijil Kemahiran Malaysia (SKM) Tahap 3 (Operasi Makmal) yang menghimpunkan
pengamal dan kakitangan makmal bagi meraikan pencapaian akademik serta kemahiran mereka.

Atur cara dimulakan dengan sesi taklimat akademik yang disampaikan oleh Ts. Dr. Khairul Hafezad Abdullah mewakili kumpulan
penyelidik HERICS. Beliau berkongsi maklumat mendalam mengenai struktur program, peluang peningkatan kerjaya, serta kepentingan
pengurusan OSH dalam persekitaran kerja makmal.

Penglibatan HERICS SBM dalam majlis ini membuktikan komitmen berterusan kumpulan penyelidik tersebut dalam menyebarkan
kepakaran akademik serta memperkasakan pembangunan modal insan industri.

Sesi taklimat ini mendapat sambutan amat menggalakkan daripada ahli kesatuan yang berhasrat melanjutkan pengajian ke peringkat
ijazah sarjana demi memperkasakan kepakaran profesional mereka.
Acara kemuncak diteruskan dengan Majlis Graduasi SKM Tahap 3 bagi meraikan graduan yang berjaya menamatkan pengajian sijil
kemahiran masing-masing, sekali gus memacu kecemerlangan kakitangan makmal di Malaysia.

